
TREND ILI POTREBA ?

* k%

SOCIAL SOFTWARE IN LIBRARY: TREND OR NEED?

Nadina GREBOVIC bibliotekarka / Librarian
NUBBIH / NULB&H, Sarajevo, BiH
nadina@nub.ba

SaZetak:

Primjena drustvenog softvera u biblioteci viemenom iz trenda prerasta u potrebu. Drustveni softver se prepoznaje kao ko-
risna alatka za saradnju bibliotekara/ki i korisnika/ica. U tekstu se govori o oblicima drustvenog softvera i njihovoj primjeni
u bibliotekama sa osvrtom na primjere dobre prakse drugih biblioteka.

Abstract

Over time, the application of social software in library has been transformed from trend to need. Social software is reco-
gnized as useful tool for cooperation between librarians and users. The forms of social software and their application in
library, including examples of good practice, are discussed in the article.

Michael Gorman u knjizi “Postojana knjiznica: tehnologija, tradicija i potreba za ravnotezom” piSe da je digitalni jaz (eng.
digital divide) veé postao kliSeizirani termin (Literatura, 5), ali da se s njim svakodnevno suo¢avamo. Prema statisti¢kim
podacima Internet World Stats-a problem digitainog jaza je prisutan u cijelom svijetu. Njegova prisutnost ne uti¢e na ra-
zvoj tehnologije i njenih korisnika/ica &iji broj raste velikom brzinom pa tako upotreba nove tehnologije iz trenda vrlo brzo
prerasta u potrebu. Jedno od Gormanovih pravila kojeg se bibliotekar/ka danasnjice treba pridrzavati glasi: “Izbjegavajte
trendove i pritisak kolega.” (Literatura, 5) Htjeli mi to ili ne, mnogi trendovi vremenom postanu potreba i bibliotekar/ka treba
pratiti trendove svojih korisnika/ica na polju tehnologije kako bi se usluge koje pruza biblioteka unaprijedile.

Pojavljivanjem Web 2.0 tehnologije postali smo svjesni pomijeranja granica. Prema Harderu (Literatura, 6): ,, ... proslo je
vriieme kada je internet bio uglavnom tehnologija ‘samo za itanje’ u doba u kojem se ‘Cita piSe i sudjeluje.™

Na tragu promi$ljanja o buducnosti biblioteka u kontekstu druge generacije web-a Stephen Abram (Literatura, 1) piSe: “U
Web 2.0 radi se o interakciji medu ljudima. O razgovorima, umreZavanju medu ljudima, personalizaciji i individualizmu.
Usmieren je na sadrzaj u kontekstu ljudi, radnih mjesta, trzista, zajednice i uéenja.”

Stoga je u ovoj prii drustveni softver jedna od osnovnih alatki koja pomaze Bibliotekaru 2.0 u komunikaciji sa korisnici-
ma.

Cristopher Allen, autor bloga “Life with Alacrity: A blog on social software, collaboration, trust, security, privacy, and in-
ternet tools” u jednom od postova “Tracing the Evolution of Social Software” (Literatura, 2) istice da se termin drustveni
softver popularizirao posljednjih godina te da se sada koristi kako bi se definirala grupna interakcija, a da korijeni ovog
termina sezu u 50 godine pro$log stolje¢a i veZu se za ideje Vannevera Busha i Memex.

Slika 1

Definiranje dru$tvenog softvera kao softvera koji podrzava grupnu interakciju i razmjenu informacija je definicija koja ide u
prilog primjeni drustvenog softvera u biblioteci jer: “Biblioteke su oduvijek povezivale. Mi povezujemo ljude sa informacija-
ma, povezujemo ideje i mastu, i moZzemo povezati pojedince sa zajednicama. Onda je malo ¢udno da je drustveni softver
i dalje vruéa tema na programima bibliote¢kih konferencija i publikacija koje su usmjerene na biblioteke, i one online i
offline”.(Lliteratura, 6)

Da bi uvodenje ovakvih usluga za korisnike funkcioniralo, osnovni preduslov je da pristup internet-u imaju i bibliotekari i
korisnici odredene biblioteke. Tako da s obzirom na probleme digitalnog jaza primjena drutvenog softvera u bibliotekama
ima svoje prednosti i nedostatke. Takoder, njegova primjena u biblioteci zavisi od potreba korisnika te biblioteke. Zato ovaj
tekst ima namijenu potaknuti bibliotekare u BiH na promisljanje o uslugama koje biblioteka moze ponuditi svojim korisni-
cima primjenom drustvenog softvera.

Poznato je da postoje razli¢iti oblici druStvenog softvera: wiki, blog, druStveni bookmarking (eng. social bookmarking),
drustveno umreZavanje (eng. social networking), forum, instant messenger, itd. (Slika 2).

The Social Tgols of Web 2.0
€

Slika 2: Drustveni alati Web-a 2.0

Primjenom dru$tvenog softvera u biblioteci, bibliotekar/ka ima veéu mogucnost interakcije sa korisnicima. Takoder, drus-
tveni softver ne mora nuzno omoguciti samo preno$enije i razmjenu informacija sa korisnicima, ve¢ i izmedu bibliotekara.
Bitno je istaknuti da se komunikacija uz pomo¢ drustvenog softvera mora zasnivati na uzajamnom povjerenju jer samo
tako moZe imati dobre rezultate jer je cilj ovakvog nadina komunikaciranja stvaranje online zajednica koje zajednickim
snagama doprinose formiranju odredenog sadrzaja.

U ovom tekstu govorit ¢e se o wikiju, blogu, druStvenom bookmarkingu, drustvenom umrezavaniju i instant messenger-u
jer se njihova primjena u biblioteci danas €ini najzanimljivijom.

Krenut ¢emo od wikija: “Wiki nudi bibliotekarima priliku za izgradnju resursa na web-u bez znanja o HTML-u ili pristupa
serveru. Uredivanje na web-u omogucéava grupama da lako ureduju i kreiraju stranice.” (Literatura, 9)

Dakle, wiki (havaj. wikiwiki = brzo) omoguéava grupama ljudi da bez poznavanja web dizajna postavljaju sadrzaje na web
i upravljaju njima. Od biblioteke zavisi kako ée urediti strukturu wikija, j. da li ¢e pristup dodavanju i izmjeni sadrzaja imati
samo bibliotekari unutar biblioteke koja postavlja wiki ili i korisnici. U sustini, to bi trebalo zavisiti od tipa korisnika bibliote-
ke (npr. : Ako je u pitanju Skolska biblioteka, preporudljiviie je da ovlasti u dodavaniju i izmjeni sadrzaja ima bibliotekari).
Danas, najpopularniji primjer wikija je Wikipedia (veoma &esto koristen izvor za izradu Skolskih referata) iza kojeg ne stoji
biblioteka ve¢ milioni volontera $irom svijeta koji dodaju i mijenjaju sadrzaje. Skolskoj populaciii ovaj primjer wikija jako
koristi jer odgovara $kolarcima koji zele brzu informaciju i éesto ne razmisljaju o njenoj validnosti.

Kad su u pitanju visokoSkolske biblioteke izgradnja wikija bi predstavljala veliki zna¢aj za studentefice jer bi mogli uéestvo-
vati u razvoju takvog wikija. “Naprimjer, wiki je koristan studentima da preporuce za ¢itanje drugima ¢lanak koji su koristili
u pisanju rada iz historije na sliénu temu.” (Literatura, 8)

Interesantan primjer upotrebe wikija u javnoj biblioteci ima St. Joseph County Public Library (USA). SadrZaj ovog wikija
mogu editovati samo bibliotekari ove biblioteke i organiziran je prema aktualnim temama kojima su zaokupljeni njeni kori-
snici (http://www.libraryforlife.org/subjectguides/index.php/Main_Page).

O tome Sta (we)blog predstavlja za bibliotekare, Gordon i Stepenhs (Literatura, 4) kazu: “Weblog se moze konfigurirati,
prilagoditi i podesiti za mnogo sta, a i omogucava bibliotekarima da se viSe koncentriSu na sadrzaj i dijeljenje informacija,
nego na kodiranje web stranica ili koristenje web urednika.”

Blog moze sadrzavati tekst, sliku, video, a uneseni sadrZaj (post) se na blogu reda hronolo$ki (prema datumu postavljanja
posta) tako da “svieze informacije” uvijek dolaze na prvo mjesto.

Primjena bloga u profesionalnom Zivotu je ¢esta pojava. Za biblioteku blog je koristan jer pruza mnoge moguénosti, npr.
: Obavje$tavanije korisnika o pristiglim naslovima u biblioteku ili o aktualnim dogadajima u biblioteci i sl. Pri tome se daje
moguénost korisnicima da komentiraju postove. Da bi blog bio koristan i upotrebljiv potrebno je redovno unoSenje novih
postova. Jedan od aktivnih blogova u biblioteci je blog Kongresne biblioteke u Washingtonu (http:/blogs.loc.gov/loc/ ).

Za biblioteku je zanimljiv i drustveni bookmarking koji omogucava organiziranje i dijeljenje linkova smjestenih unutar
tagova (kljuénih rijeci). Organiziranje tzv. referensne liste linkova je jako dobra prilika za biblioteku da prema potrebama
korisnika biblioteke organizira tagove sa provjerenim linkovima sa kojih korisnici mogu preuzimati sadrzaje, a kroz sistem
folksonomije (druStvenog tagiranja) omoguéava se ukljucivanje korisnika u proces razmjene linkova koji su organizirani
pod istim tagovima.

Npr. Biblioteka Kresge Univerziteta u Oaklandu koristi social bookmarking preko yahoo-ove aplikacije delicious; Nacional-
na i univerzitetska biblioteka BiH (Slika 2) koristi drustveni bookmarking (http:/delicious/virtual_librarian2009).

Korak vise od pomenutih oblika drustvenog softvera nudi drustveno umrezavanije, tj. stvaranje online zajednica ljudi koje
povezuju ista misljenja ili neke druge sliénosti.

Jedan od najpopularnijih servisa za druStveno umreZavanje je Facebook. Prema statistikama koristi ga 90 miliona ljudi
Sirom svijeta. Skoro sam sigurna da se mnogi bibliotekari suoCavaju sa Facebook groznicom koja viada u prostorijama
biblioteke gdje je korisnicima omogucen pristup internetu. Otvaranjem profila na ovakvim i sli¢nim servisima pruza se mo-
gucnost biblioteci da organizira i razmijenjuje informacije sa korisnicima u prostoru koji on/a ¢esto posjeéuje. Komunikacija
preko ovakvih servisa je obicno omoguéena postovima, e-mailom, instant messenger-om i sl.

Medicinski fakulteti Univerziteta na Floridi su prepoznali Facebook kao dobru platformu za bibliotecko trziste jer prema
njihovim istrazivanjima 44,5 % njihovih studenata/ica koristi ovu aplikaciju. “Kako biblioteke medicinskih fakulteta istrazuju
tehnologije drustvenog umrezavanja da uspostave i promoviraju bibliote¢ke usluge, Facebook im omoguéava fleksibilan
prostor za interakciju sa velikim brojem studenata.” (Literatura, 7)

Preko ove aplikacije organizirali su razliCite sadrzaje za studentefice.

Jedna od Facebook grupa koje okupljaju bibliotekare iz cijelog svijeta s ciljem razmjene informacija je grupa otvorenog tipa
i zove se “Librarians and Facebook” (8. novembra 2009. godine brojala je 11.323 ¢lana/ice).

Slika 3: Prikaz tagova na site-u NUBBiH-a

Za kraj éu spomenuti i koristenje Instant messenger-a (IM) u biblioteci. KoriStenjem IM-a kontakt sa korisnicima se ostvaru-
je urealnom vremenu i virtualnom prostoru. Komunikacija se bazira na pisanom tekstu, govoru i videu. Jedna od pozitivnih
strana IM koja se Cesto istiCe je da: Ljudima oStecenog sluha pruza jednake moguénosti u komuniciranju, Sto ide u prilog
koridtenju ovog vida dru$tvenog softvera sa korisnicima koji imaju posebne potrebe. Postavljanje Online Reference Desk-
ova korisnicima koji u odredenom trenutku nisu u moguénosti fizicki doéi u prostorije biblioteke je od velike koristi.
Primjena drustvenog softvera u biblioteci ve¢ odavno je postala potreba u bibliotekama Sirom Ameri¢kog kontinenta. S
druge strane, ¢injenica je da je Evropa jo$ pomalo skeptiéna glede uvodenja novotarija koje je doniijela druga generacija
web-a i tema drustvenog softvera u Evropi je jo$ uvijek trend. Medutim, pratili mi potrebe ili trendove jedno je sigurno:
“Bibliotekar 2.0 je tamo gdje je korisnik.”

Biljeska
Za prijevode citata u tekstu odgovorna je N.G.

